
సృష్టికాలమునంద శేషభూతప్రపం

        చంబు నొప్పఁగ సృజనం బొనర్చె

నున్నతుఁడై చతుర్యుగసహస్రంబును

        జాగరూకతను విశ్వంబుఁ గాచె

నప్పు డాదిత్యానలానిలాంబుదపంక్తు

        లొప్పఁగా హద్దులు దప్పకుండె



	 







	తే.	
మహిమ మీఱఁ జతుర్ధశమనువులందు

వెలుఁగుచును విష్ణుదేవుండు విశ్వమెల్ల

బాలనము సేయఁగా బ్రహ్మపగలు జరిగెఁ

బద్మజుఁడు రాత్రిరాగఁ దాఁ బవ్వళించె.

	సీ.	
ఆబ్రహ్మ నిద్రించినట్టిరాతిరివేళ

        భానుఁ డుగ్రకరాళిఁ బ్రబలఁజేసె

గాలానలజ్వాలకణములఁ గ్రక్కఁగా

        స్థావరజంగమచయము లడఁగెఁ

బ్రళయవాతూల మంబర మావరించుచు

        విసవిస నమితమై విసరసాగె

సంవర్తకాదిదుస్తరమేఘబృందంబు

        మిన్ను ఘూర్ణిల నార్చె మెఱుపు లెసఁగె



	 







	తే.	
ద్విరదశుంభనిభంబులై దీర్ఘగతుల

వర్షధారలు గుఱిసె నివ్వసుధ నీటి

బరువు కోపంగలేక లోపలికిఁ గ్రుంకు

నపుడు హైరణ్యలోచనుఁ డార్భటించి.

	వ.	
ధరణితలంబును రసాతలంబునకుం గొనిపోయి యందు బహు

కాలంబు క్రీడించుచుండె నంత బ్రహ్మదేవుండు క్రమ్మఱ

		 ఈ పేజీలో చివరి మార్పు 19 జూలై 2021న 01:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

